
টেট পরীক্ষা
টেট-পরীক্ষার সকালে ঠিক মতো বাস-ট্রেন মিলবে তো? সমস্ত উত্তর এক ক্লিকেই
Thursday, December 21 2023, 2:33 pm



Key Highlights
দীর্ঘ পাঁচ বছর টেট হচ্ছে রাজ্যে। একেবারে শেষ মুহূর্তের প্রস্তুতি সব জায়গাতে। প্রস্তুত প্রাথমিক শিক্ষা পর্ষদও। ইতিমধ্যে পর্ষদে খোলা হয়েছে কন্ট্রোল রুম। প্রত্যেকটি কেন্দ্রের উপর নজর রাখা হচ্ছে সেখান থেকে।


আগামীকাল অর্থাৎ রবিবার ছুটির দিন। রাস্তায় পরিবহণ অনেক কম থাকে। সেদিকে সতর্ক পরিবহণ দফতর।এমনকি মেট্রো এবং রেলের তরফেও পরীক্ষার্থীদের যাতে কোনও সমস্যা না হয় সেদিকে তাকিয়ে বাড়তি ব্যবস্থা রাখা হচ্ছে। বলে রাখা প্রয়োজন, এবার ৬ লাখ ৯০ হাজার পরীক্ষার্থী পরীক্ষা দেবেন। ১৪৬০ টি পরীক্ষা কেন্দ্রে রবিবার টেট নেওয়া হবে। তবে বাংলার মধ্যে সবথেকে বেশি পরীক্ষার্থী মুর্শিদাবাদে। আর এই পরীক্ষা যাতে সুন্দর ভাবে হয় সেদিকে তাকিয়েই কোনও জায়গাতেই ফাঁক রাখা হচ্ছে না বলে খবর।


পরিবহণ দফতরের তরফে একাধিক পদক্ষেপ নেওয়া হয়েছে

পরিবহন মন্ত্রী স্নেহাশিস চক্রবর্তী জানিয়েছেন, ইতিমধ্যে পরিবহণ দফতরের তরফে একাধিক পদক্ষেপ নেওয়া হয়েছে। পরীক্ষার্থীদের সুবিধার জন্য যেন পর্যাপ্ত যানবাহন রাস্তায় থাকে সেজন্যে সমস্ত স্তরেই আবেদন জানানো হয়েছে বলেও জানিয়েছেন রাজ্যের মন্ত্রী। তাঁর কথা মতো, সরকারি সমস্ত বাস পথে নামতে নির্দেশ দেওয়া হয়েছে। পাশাপাশি বেসরকারি বাস মালিকদেরও নির্দেশ দেওয়া হয়েছে ওই দিন যেন তারা তাদের সমস্ত বাস পথে নামান। এমনকি কর্মীদেরও উপস্থিত থাকতে বলা হয়েছে।
Trending Updates
	


Shivratri 2024 | মহাপুরাণ অনুযায়ী শিবরাত্রিতেই সৃষ্টি, স্থিতি ও প্রলয়ের মহা তাণ্ডব নৃত্য করেছিলেন মহাদেব! জানুন শিবরাত্রির মাহাত্ম্য ও কখন শুরু হচ্ছে তিথি?

	


Big Cat Alliance | বাঘ-সিংহ সংরক্ষণে সারা বিশ্বকে নেতৃত্ব দিতে চলেছে দেশ! ভারত সরকারের বড় পদক্ষেপ - বিগ ক্যাট অ্যালায়েন্স!

	


Lok Sabha Election 2024 | 'হিংসার ঘটনা বরদাস্ত করা হবে না'! বঙ্গে এসে রাজ্য পুলিশকে কড়া বার্তা নির্বাচন কমিশনের! দেওয়া হলো ভোট সংক্রান্ত গাইডলাইনও!

	


Indian Space Station | ফের ইতিহাস গড়ার লক্ষ্যে ভারত! ২০৩৫ সালের মধ্যেই নিজেদের স্পেস স্টেশনটি মহাকাশে পাঠাবে ইসরো!

	


শবাসন কি? শবাসন  করার নিয়ম, পদ্ধতি ও উপকারিতা, A detailed explanation of Shavasana in Bengali

	


বীর বিপ্লবী মাস্টারদা সূর্য সেনের জীবনী, Masterda Surya Sen Biography in Bengali

	


২১ টি সেরা যোগাসন এবং তাদের উপকারিতা সঙ্গে ছবি ও ভিডিও | Best Yoga Poses With Photo & Videos in Bangla




অন্যদিকে রাজ্যের তরফে জলপথ চালু থাকছে বলেও জানিয়েছেন পরিবহন মন্ত্রী স্নেহাশিস চক্রবর্তী। আগামীকাল রবিবার কোনরকম সমস্যায় পড়তে না হয় পরীক্ষার্থীদের তাই বেশ কয়েকটি গুরুত্বপূর্ণ হেল্পলাইন নম্বর পরিবহণ দফতরের তরফে চালু করা হয়েছে বলে জানা যাচ্ছে। অন্যদিকে কন্ট্রোল রুম খোলা থাকবে বলেও নবান্ন সূত্রে জানা যাচ্ছে। এমনকি পুলিশের তরফেও প্রত্যেক জোনে কন্ট্রোল রুম খোলা থাকবে বলে খবর। অন্যদিকে শুধু কলকাতা নয়, জেলার পরিবহণ ব্যবস্থা যাতে ঠিক থাকে সেদিকেই নজর রাখছে পরিবহণ দফতর।



অন্যদিকে ১৬ জোড়া EMU স্পেশাল ট্রেন চালানোর সিদ্ধান্ত নেওয়া হয়েছে। পূর্ব রেল কর্তৃপক্ষ জানিয়েছে, পরীক্ষার্থীদের সুবিধার্থে শিয়ালদা ডিভিশনে এই ট্রেনগুলিকে চালানো হবে। অন্যদিকে হাওড়া ডিভিশনেও বাড়তি লোকাল ট্রেন চালানো হবে বলে জানা যাচ্ছে। পাশাপাশি রবিবার মেট্রো পরিষেবা সকাল থেকে চালু থাকছে বলে জানানো হয়েছে। জানা যাচ্ছে, রবিবার আপ এবং ডাউন মিলিয়ে মোট ১৩৮টি ট্রেন চালাবে মেট্রো। শুধু তাই নয়, পরীক্ষার আগে ৭ মিনিট অন্তর এবং পরীক্ষার পর ১০ মিনিট অন্তর মেট্রো চলবে বলেও জানা যাচ্ছে।

